
Atuarfeqarneq ilinniartitaanerlu pillugit aaqqgissuusseqqinneq pillugu nassuiaammik Inatsisartut
UPA2021-imi ataatsimiinissaanni sagqummiusseqqullugit Naalakkersuisut eqquneqarnissaannik
Inatsisartut aalajangiiffigisassaatut siunnersuut.

(Inatsisartunut ilaasortaq Jens NapatoK’, Partii Naleraq)

Inatsisartuni ilaasortap Jens NapatoK” atuartitaaneq ilinniartitaanerlu pillugit aaggissuusseqqginneq
pillugu nassuiaammik Naalakkersuisut sagqummiusseqqullugit siunnersuutaa Siumumiik imaattu-
mik ogaaseqarfigissavarput.

Siunnersuutegartog isumagatigaarput meerartatta inuusuttattalu angusarissaarnissaat anguniar-
lugu pitsaanerpaamik sinaakkusersuinissaq aatsaat taama pingaarutegartigimmat aamma siun-
nersuutegartoq isumaqatigaarput meeqqgat atuarfianniik naammassillutik ingerlagginngitsoor-
tartut amerlavallaarujussuarmata naak arriitsunnguamik siuariartoraluarluta. Siunnersuuteqar-
tortaaq isumagqatigaarput gallunaat ogaasii sakkussatut kisiisa isigiunnaarnikuugatsigit inger-
laqqittariaqarattalu. Tassami nunarsuarmioqatitsinnut unammillersinnaassagutta meerartagut
pitsaanerpaamik agqutissiuuttariagarpagut allannguisariagarpugullu nunap inuinut naleqquttumik
avataanut ilaarsiinnarata. Partii Naleqgami siunnersuuteqartoq apeqqusersuivoq aaqqissuusseq-
ginnermi kikkut sulisinnegarnersut, nalunngisarpullu unaavoq toqgaannartumik suliamut
attuumassutillit suleqgatigiissitani sulitinneqarmata tassa kommunerujussuit namminneq toqqgagaat
ilinniartitsisut meeqqat atuarfianni ilinniarfinnilu, aamma angajoqgaat sinniisaat atuartullu sinnii-
saat. IMAK GE il. il. tusarniarnegartarput suliat killiffiinik malinnaasinneqarlutik nalilersuinis-
saannut siunnersuinissaannullu periarfissinneqartarlutik. Sulili suliag naammassinngilarput politik-
kikkullu aaliangiiffigingagu taamaammat tamatta tusarneqarnissatsinnut naapegatigiinnissatsin-
nullu suli periarfissagarpugut.

Meeqqat angusarissaarnissaat atuarfiup angerlarsimaffiullu sulegatigiilluarnerisigut angunegas-
saaq, taamaattumik angerlarsimaffiup atuarfiullu sulegatigiinnerat nukittorsartuartariagarpoq.
Atuarfitsialammi ilinniartitsisut pitsaanerpaanik tunngavissagarnissaat atortussaqarnissaallu qulak-
keertariagarparput, meeqqavut pitsaanerpaamik ilinniartinneqassappata. Tamatumunngalu ilan-
ngullugu atuarfiit pisortaasa atuarfitsialammut naleqqussaanermut atatillugu pikkorissartin-
neqartarnissaat periarfissaajuartariagartoq Siumumi isumaqarpugut. Meeqqat atuarfianni
angajullernut ilinniarfissanik siunnersuineq annertusarneqarlunilu pitsanngorsartariagarpoq, inger-
lagginnermi ikinnerpaat unitsitsiinnartarnerat anguniarlugu. Meeqqgat atuarfianni ilinniartitsisus-
sagarneq anguniarlugu llinniartitaanermut Aqutsisoqgarfik llinniarfissuarlu suleqatigiilluinnar-
tariagarput, ass. Qeqqgata kommuniani maannakkut nutaaliortogarpoq ilinniartitsisut aalajaatsut
ataavartullu pigilerumallugit ukiuni pingasuni ilinniartitsisooreeraangata ajunngitsorsiassat eqqun-
neqartarnissaat aaliangiunneqaggammerpoq tamannalu isumassarsiatsialaavog kommunini allani
aamma malinneqgarsinnaasoq. Najugarisami ilinniartitsisunngorniartarneq annertusarnegartaria-



garpoq. TV, radio internetilu ilinniartitaanermut tapertaralugit alimasissumik atuartitsineq
ingerlanneqartassaaq. llinniartitsisut ilinniarsimasut nunagarfinni amingaataasarnerat aaqqiivigini-
arlugu Siumup anguniagaraa naleqquttunik inissagartitsisarnissaq. Kulturerput kinaassuserpullu
aallaavigalugu atuartitsineq immikkut ilisimasallit atorluarnerisigut ingerlanneqgassaaq. llinniarti-
tsisut nunani allani ilinniaggissinnaanerat periarfissaajuassaaq. Siumup anguniarpaa Naalagaaffiit
Pegatigiit (FN) meeqqgat pisinnaatitaaffiinik oqariartuuteqartarnerat atuarfinni pinngitsoorani
atuartitsissutigineqartassasoq.

Nunarsuarmi tamarmi sukkatsikkaluttuinnartumik ineriartorfiusumi nunatsinni innuttaasut ilinniar-
luarsimallutillu gaammaasagarluartuunissaat pingaartilluinnarparput, tassami Naalakkersuinikkut,
niuernikkut teknikikkullu ineriartornermi, nunattalu nunanik allanik sulegateqgarnerani ilinniarluar-
simassuseq pingaaruteqgaraluttuinnartumik inissisimammat. Taamaammat tuluit ogaasii takornar-
tat oqaasiini ilinniarneqarsinnaasuni sallinngortinneqassasut Siumumi pingaartitatta ilagivaat.
llinniartunut praktikkerfissat eqgqgarsaatigalugit egaannerusumik aaqgissuussisogartarnissaa
qgulakkeertariagarparput.

Kikkut tamarmik ilinniarsinnaanissaat Siumumi qulakkiissallugu pingaarnerpaasutut isumagarfi-
gaarput tassami ilinniarneq siunissamut aningaasaliineruvoq, taamaattumillu ilinniarnermut ilin-
niagginnermullu kikkut tamarmik periarfissagartuarnissaat anguniartuartariagartutut isumaqar-
figaarput. Ullumikkut takornartat oqaasiinik atuisinnaanerup killegarnera piinnarlugu inuusut-
torpassuit pikkorikkaluarlutik ilinniarnermik aallartitsinngitsoortartut ajoraluartumik amerlapput
tamannalu allanngortittariagarpoq kikkut tamarmik ilinniarsinnaanissaat aqqutissiuukkumallugu.
llinniartunut meerartalinnut inissaqartitsineq pitsanngorsaaviginegarmat Siumumiik nuannaaru-
tigaarput, amerlanerilli suli ilinniakkamik allartittalernissaat anguniassagutsigu siunissami
ilinniartunut inissiat suli amerlanerusut pisariagartissuagut.

Inuussutissarsiornikkut ilinniartitaaneq annertusarnegartariagarpoq, inuiaqatigiit pisariagartitaat
aallaavigalugit inuussutissarsiornermilu susassaqgartut suleqatigalugit. Teknikkikkut aamma
niuernikkut ilinniartitaanernut amerlanerusut ilinnialertarnissaat qulakkeerniarlugu inuussutis-
sarsiutitigut ilinniarnertuutut ilinniarnerit annertusarneqartariagarput. Taamaammat Siumup
anguniarpaa sumiiffiit aallaavigalugit ilinniarnissamut negerooruteqarsinnaaneq oqaatigilluaan-
narlugu Siumup anguniarpaa kommunerujussuit tamarmik siunissami Campusseqgalernissaat.
Ullumikkut Kujataata Kommunia Campusseqarpoq, Kommuneqarfik Sermersooq Campusseqarpoq,
Qeqqggata Kommunia Campusseqarpoq kisiannili Qegertallip kommunia aammalu Avannaata
Kommunia Campusseqgaratik. Taakkua kommunit taasakka kingulliit marluk suli ilinniartitaanikkut
inerisagassaapput annertusaaffigineqartariagarlutillu, soorlu Qegertallip kommunia GUX-egarmat
Inuussutissarsiutinulli ilinniarfeqarani Inuussutissarsiutitigut ilinniarfeqalernissaa sulissutigisaria-
garpoq aammalu Avannaata Kommunia taamaallaat Inuussutissarsiutinut ilinniarfeqarmat GUX-
egaranili GUX-eqgalernissaa sulissutigisariagarpoq tassuuna inerisaaffigineqarpata allatuulli
Campusseqalernissaat anguneqassaaq. Taamatut siunertagarneq ilaatigut Qeqertallip
kommunianit ernumassutiginegartoq tusartarparput isumagartogarmat Avannaata Kommuniani
Campussiliortoqarpat Qegertallip kommunianut ilinniartogarnikkut kingunerlorujussuassasoq.



Kisianni eggaamaqqunarpoq atuartitaanerup ilinniartitaanerullu ataqgatigiittumik
aaqgissuunneranut siunertaammat kikkut tamarmik ilinniarsinnaanerisa aqqutissiuunneqarnissaat
taamaammallu annaasaqarujunnissamik ernumassuteqarneq muminganut saatinneqartariagarpoq
aap unammillernassaaq taamaattorli uniinnartartut maanna amerlasoorujussuit ikilisassagutsigit
ilungersoqgataasariagarpugut aqqutissiuussillutalu taamaaliornikkut qulakkiissavarput inuusuttut
najukkaminnut ganittumi imal. najugaq gimannagu ilinniarsinnaanissaat.

Ullumikkut  inuusuttorpassuit ilinnialertarput  GUX-ilu naammassillugu  suli  nalullugu
sunngorniarnerlutik ~ taamaammat  atuartitaanerup ilinniartitaanerullu  atagatigiissumik
aaqqissuunnerani qulakkeernegartariagarpoq inuusuttut nukittuffiisigut tapersersuinissag aamma
siunnersuineq nukittorsarlugu. Atuartup soqutigisai nukittuffii tunngavigalugit suliffinnik
misileraatitsisarnissaq ganimullu suliffegarfinnik suleqateqarneq annertusaaffigisariagarput ass.
atuartoq suliffeqarfik soqutigisaani mentoregartinnegarsinnaavoq.

llinniartitaanerit inuussutissarsiornermut tunngassuteqartut sutigut tamatigut
gaffassarneqgartariagarput nunatsinnilu pisariagartinnegartunut nalegqussarneqartariagarlutik.
Danmarkimi periutsit malillugit ilinniartitaanermik ingerlatsineq qgimanneqartariagarpoq
nunatsinni innuttaasunut tulluartumik aaqqissuussilluta.

Siunissami inuiaqatigiit atugarissaartut ilinniarluarsimasunik nutaaliullagqittunillu innuttallit
pilersinneqarnissaat qulakkiissagutsigu ilisimasat nutaat annertunerusullu pisariagarput.
Taamaattumik Siumut ilisimatusarluni ilinniartitaanerit eqgarsaatigalugit nunatta pisariaqartitai
sulisogarnermilu pisariagartitat aallaavigalugit siunissami ilisimatusarneq
ineriartortinneqartariagartoq Siumumi isumagarpugut.

llisimatusarneq  nukittunerulersitsissaaq,  aningaasatigut  kulturikkullu  ajornartorsiutinik
aaqgiiniarnermi inuiaqatigiinnilu inerisaanermik annertunermik pilersitsissaaq. Taamatuttaaq
nunatsinni ilisimatusarnermi paasisat inernerillu katersorneqartariagarput.

Siumut isumagarpoq meeqqat atuarfianni, atuarfinni ingerlaqqiffiusuni, inuussutissarsiutitigut
ilinniarfinni  sivisunerusumillu ilinniartitaanermi ilisimatusarnermilu  nunanut allanut
unammillersinnaasumik ilinniarnissamut ilinniagqinnissamullu pisortat periarfissagartitsinissaat
gulakkeertariagaripput. Nukittunerpaamik inississinnaavugut atuartitaaneq ilinniartitaanerlu
atagatigiissoq pilersikkutsigu tassami illersorneqarsinnaanngilaq inuusuttorpassuit
sapangiinnartassagutsigit taamaammat suleqatigiissitat suliaat iluatinnartut nutarterinermi
isiginngitsuusaarneqarsinnaanngillat. Aap aningaasartagassaaq kisianni amerlanerit
naammassisalerpata aningaasat uteqqissaqqgaartut qularnanngilaqg.

Partii Naleggami ilaasortap Jens NapatoK” siunnersuutaa Siumumiik ilalinngilarput nalilersuinermik
ineriartortitsinermillu suliniutini kiisalu ilinniartitaaneq pillugu ingerlaavartunik suliagarnermik
nalunaarusiani pilersaarutinilu pineqartut pigineqareermata taamaattoq neriuutigaarput partiit
tamattaalluta  naapeqatigiiffigisinnaasatsinnik ~ susassagartut  pegqatigalugit = meerartagut
pitsaanerpaamik angusaqgartarnissaat anguniarlugu suleqatigiissasugut.



